
Ինչ պետք է կանայք գիտենան 
ձվարանների քաղցկեղի մասին

Ի՞նչ են ձվարանները
Ձվարաններն արգանդի յուրաքանչյուր կողմում 
գտնվող երկու փոքրիկ օրգաններ են։ Կնոջ 
ձվաբջիջը աոաջանում է նրա ձվարաններից։ 
Ձվարաններն արտադրում են էստրոգեն և 
պրոգեստերոն հորմոնները։ 

Ի՞նչ է ձվարանների քաղցկեղը
Ձվարանների քաղցկեղ առաջանում է  երբ 
ձվարանների բջիջները փոփոխության են 
ենթարկվում ու վերահսկողությունից դուրս 
են գալիս։ Ձվարաններում տարբեր տեսակի 
ուռուցքներ կարող են առաջանալ։

Ուռուցքներ կան, որոնք քաղցկեղածին են, և կան 
այնպիսիք, որոնք քաղցկեղ չեն առաջացնում։ 
Դրանց որոշ տեսակներ կարող են նաև  
տարածվել մարմնի այլ մասերում։

Ինչու՞ են կանայք ձվարանների 
քաղցկեղ ձեռք բերում
Ոչ ոք չգիտե ինչու՞ են կանանցից ոմանք ձեռք 
բերում այս քաղցկեղը, իսկ ոմանք՝ ոչ։

Կինը ձվարանների քաղցկեղ ստանալու ավելի 
մեծ հավանականություն ունի, եթե նա

ll միջին կամ մեծահասակ տարիքի է;
ll հղիանալու դժվարություն է ունեցել;
ll երբեք հղիություն կամ ծննդաբերություն 

չի ունեցել։

Այլ ռիսկեր կա՞ն
Կինը ունի նաև ձվարանների քաղցկեղ ստանալու 
ավելի բարձր հավանականություն, եթե նա

ll կրծքագեղձի կամ հաստ աղիքի քաղցկեղ 
է ունեցել;

ll ունի ընտանիքի անդամ, որը կրծքագեղձի 
կամ ձվարանների քաղցկեղ է ունեցել;

ll դաշտանադադարի համար առանց 
պրոգեստերոնի էստրոգեն է ընդունել 5 
տարուց ավել;

ll Արևելաեվրոպական հրեական ծագում ունի։ 

Ի՞նչ կարող եք անել այդ 
հիվանդությունը ձեռքբերելու 
հավանականությունը 
նվազեցնելու համար
Ոչ ոք չգիտե թե ինչպես կանխարգելել այս 
քաղցկեղը։ Սակայն քայլեր կան, որոնք կարող են 
նվազեցնել այն ստանալու հավանականությունը։

Օգտակար կլինի, եթե կինը

ll հակաբեղմնավորիչ հաբեր է օգտագործում;
ll ծննդաբերել է;
ll ֆալոպյան փողերը կապել է;
ll արգանդը կամ երկու ձվարաններն էլ 

հեռացրել է։



Ի՞նչ նշանների պետք է 
ուշադրություն դարձնել
Դիմեք բժշկի, եթե նկատում եք այս 
փոփոխություններից որևէ մեկը

ll հեշտոցից ունեք Ձեզ համար արտասովոր 
արյունահոսություն կամ այլ արտադրություն;

ll արյունահոսում եք դաշտանների միջև ընկած 
ժամանակահատվածում;

ll ճնշում կամ ցավ եք զգում որովայնի ստորին 
շրջանում;

ll մեջքի ցավ ունեք, որն աստիճանաբար 
սաստկանում է;

ll փքված եք զգում, կամ Ձեր որովայնը մեծացած է։
Կարող եք նաև այլ նշաններ նկատել։ Դիմեք 
բժշկի, եթե Դուք

ll լուծ ունեք, կամ արտաթորման դժվարություն;
ll ունեք այլ պրոբլեմներ, որոնք չեն դադարում, 

օրինակ՝ ցավ, գազեր, սրտխառնոց կամ 
փսխում;

ll առանց ջանքերի գիրանում կամ նիհարում եք;
ll ուտելիս պրոբլեմներ ունեք;
ll հագենում եք արագ կամ առանց ուտելու;
ll անհապաղ կամ հաճախակի միզելու կարիք 

եք զգում։
Այս նշանները կարող են նաև մեկ այլ պատճառ 
ունենալ։ Վստահ լինելու համար հարցրեք բժշկին։ 
Մի՛ սպասեք։ Ձեր առողջությունը կարևոր է։

Կան քայլեր, որոնք կարող եք 
ձեռնարկել
Այս քաղցկեղը հաճախ հայտնաբերվում է, երբ 
կանայք փոփոխություններ են զգում և դիմում են 
բժշկի:

ll Ճանաչեք ինչն է նորմալ Ձեր մարմնի համար։ 
Եթե փոփոխություն եք նկատում, դիմեք բժշկի։

ll Եթե Ձեր արյունակից ազգականներից որևէ 
մեկը կրծքագեղձի կամ ձվարանների քաղցկեղ 
ունի, ապա մտածեք գենետիկական թեստի 
մասին։ Ձեզ կարող են թեստի ենթարկել՝ 
ստուգելու այնպիսի գենի առկայությունը, որը 
կարող է ձվարանների քաղցկեղի որոշակի 
տեսակներ առաջացնել։

Ի՞նչ այլ զննում կամ քննություն 
կարելի է անցնել
Այս քաղցկեղը հայտնաբերելու միակ ձևը 
ֆիզիկական կամ կոնքի խոռոչի հետազոտությունն 
է։ Բժիշկը կարող է փոփոխություններ նկատել 
ձվարաններում, որոնք կարող են ուռուցք լինել։

ll Եթե ուռուցք է հայտնաբերվել, ապա 
կենսազննման անհրաժեշտություն կարող է 
լինել՝ տեսնելու թե արդյո՞ք քաղցկեղ է։

ll Բժիշկը հյուսվածքի կամ հեղուկի նմուշ է 
վերցնում՝ քաղցկեղի բջիջների առկայությունն 
ուսումնասիրելու նպատակով։

Ի՞նչ է լինում, երբ ձվարանների 
քաղցկեղ է հայտնաբերվում
Այս քաղցկեղը բուժելու բազմաթիվ ձևեր կան։ 
Բուժումը կարող է ներառել վիրահատություն և 
քիմոթերապիա։ Որքան վաղ անցկացվի բուժումը, 
այնքան լավ։

ll Հավելյալ տեղեկատվության համար դիմեք 
բժշկին։

ll Դիմեք բժշկի, եթե նշաններ կամ 
նախանշաններ ունեք։

ll Եթե առողջության վերաբերյալ որևէ հարց 
ունեք, հարցրեք բժշկին։

Հոգատար եղեք ինքներդ Ձեր նկատմամբ՝ հանուն 
Ձեզ և Ձեր մերձավորների։

Հավելյալ տեղեկությունների 
համար այցելեք

ll U.S. Preventive Services Task Force  
www.uspreventiveservicestaskforce.org

ll CDC Inside Knowledge Campaign  
www.cdc.gov

ll National Cancer Institute  
www.cancer.gov/cancer

ll National Library of Medicine  
www.ncbi.nlm.nih.gov

